
Аннотация: Елбасымыз Н.Ә.Назарбаевтың Қазақстан халқына арнаған 

10 қаңтар күнгі «Төртінші өнеркәсіптік революция жағдайындағы дамудың 

жаңа мүмкіндіктері» атты жолдауында айтылған білім беруге қатысты 

мәселелер бәрімізді де бей-жай қалдыра алмайды. Білім беру жүйесін, 

коммуникация мен стандарттау салаларын жаңа индустрияландыру 

талаптарына бейімдеу қажет болатынын баса айтты. 

Кілт сөздері: жолдау, білім, жастар, оқытушы, заманауи, қадір-қасиет, 

лайықты. 

Елбасымыз Н.Ә.Назарбаевтың Қазақстан халқына арнаған соңғы 

жолдауында 2018 жылы «цифрлық дәуір»  өнеркәсібін қалыптастыруға арналған 

индустрияландырудың үшінші бесжылдығын әзірлеуге кірісу керектігін 

ескертті. 

Жолдаудың бесінші бөлімінде елбасымыз Құрылысқа және коммуналдық 

секторға заманауи технологияларды енгізу туралы айтты. Жүзеге асырылып 

жатқан бағдарламалар арқасында Қазақстанда пайдалануға берілген тұрғын 

үйлердің көлемі жылына 10 миллион шаршы метрден асқандығын айтты. 

Тұрғын үйді көпшілікке қолжетімді еткен тұрғын үй жинақтау жүйесінің 

тиімді жұмысына тоқталды. Баспанамен қамту көрсеткіші соңғы 10 жылда бір 

тұрғынға шаққанда 30 процентке өсіп, бүгінде 21,6 шаршы метрді құрағанын 

айтты. Бұл көрсеткішті 2030 жылы 30 шаршы метрге дейін жеткізу керектігін 

ескертті. Осы міндетті орындау барысында құрылыс салудың жаңа әдістерін, 

заманауи материалдарды, сондай-ақ ғимараттардың жобасы мен қала 

құрылысының жоспарын жасағанда мүлде басқа тәсілдерді қолдану керектігін 

баса айтты. Ғимараттардың сапасына, экологиялық тазалығына және 

энергиялық тиімділігіне  жоғары талап қою қажеттігін еске салды. Салынатын 

және салынған үйлер мен инфрақұрылымдық нысандарды интеллектуалды 

басқару жүйелерімен жабдықтау керектігін айтты. Бұл тұрғындарға қолайлы 

жағдай жасап, электр энергиясын, жылу мен суды тұтынуды қысқартып, табиғи 

монополистерді тиімді жұмысқа ынталандырады деді. 

Заңнамаға, соның ішінде табиғи монополиялар саласын реттейтін заңдарға 

тиісті өзгерістер енгізу қажеттігін айтты. 

Әкімдер тұрғын үй-коммуналдық инфрақұрылымын жетілдіру мәселесін 

мемлекет-жекеменшік серіктестігі негізінде белсенді шешуі керектігін ескертті. 

Ауылдық елді мекендерді сапалы ауызсумен қамтамасыз ету үшін Үкімет бұл іске 

барлық қаражат көздерінен жыл сайын кем дегенде 100 миллиард теңге 

қарастыруы қажеттігін айтты [3, б. 1]. 

Университетіміздің «Құрылыс» кафедрасында білім беретін ұстаз 

болғандықтан, елбасымыздың соңғы жолдауындағы жоғарыда айтылған 

мәселелері бізге де қатысты деп білемін. Біз ұстаздар қауымы білімалушыларға 

тек білім ғана емес, сонымен қатар тәрбие берудіде қатар ұстанамыз. Білімалушы 

тек берілетін сабақтармен қатар, адами қасиеттерді де бойына сіңіре өсуі қажет. 

Осы тәрбие мен білімнің егіздігі туралы осы баяндамамды жазуды ұйғардым. 

Еліміздің білім шаңырақтарындағы білікті педагогикалық буынды 

шашыратып ала жаздадық. Сол тұстарда мектептерде ұрпақ тәрбиесіне осалдық 

танытылды. Махмұд Қашкаридың өзі: «Құттылықтың негізі-білік» демеп пе еді? 

Академик Әбдімәлік Нысанбаевтың: «Қазақстанның экономикалық дамуының 

қуатты қарқыны таяу болашақта еліміздегі адам ресурстарының тапшылығын ең 

бір өзекті мәселеге айналдыруы мүмкін. Сондықтан біз отандастарымыздың 

санында, сапасын да күрт дамыту ісін қолға алуға мәжбүрміз» – деп атап 

көрсетті. «Қазіргі әлеуметтану ғылымында «қоғамның әлеуметтік қуаты» деген 

ұғым бар. Бұған ұлттың, халықтың басым бөлігінің бойындағы рух күші, билік 

тармақтарына деген сенімі, қоғамдағы әртүрлі әлеуметтік және этностық топтар 

арасындағы өзара түсіністік пен сенім, т.б. проблемалар кіреді. Бізде қазақ ұлты 

мен этностық топтар арасында жақсы карым-қатынас қалыптасқан. Осы орайда, 

академик Ә Нысанбаев: «Сонымен, қазақ қоғамының сан ғасырлық дамуы елеп-

екшеп, бүгінгі күнге дейін жеткізген ұлтгық діліміздің өзге отандастарымызды 

еліктіретін, сөйтіп бірегей халық болып ұйысуға жәрдемдесетін қандай қадір-

қасиеттері бар? Мінез-құлқымыздағы кандай жарамсыз әдеттеріміз қайсы?» – 

деп сауал тастайды. Адам қабілеттілігі, оның сапалық деңгейі қандай? Жазушы 

Ғабиден Мұстафиннің сөзімен айтсақ: «Адам адам дейміз, адамшылығы болмаса 

адам неге керек?». Осындай өзекті сауалға халқымыздың көпшілік қауымға 

өнеге болатан асыл қасиеттерін қымсынбай тағылым ете отырып, жауап бере 

аламыз. Алдымен, қазақ халқы қиналғанға қол ұшын беруге даяр тұратын, 

ізгілікке жаны құмар халық. Академик Ә. Нысанбаев ағамыз: «Қонақжайлылығы 

да, кешіпейілділігі де, жомарттығы да, тіпті шашпалығы да осы сезімнен 

туындаған. Бәлкім, ағаларымыздың дұрыс байлық жинай алмай кеткендігі де 

осыдан болар. Алайда, ұлттық діліміздегі бұл қасиетті мансұқ етуге болмайды. 

Керісінше, жарлы-жақыбайға көмектесуді жаппай дәстүрге айналдырғаннан 

ұтылмаймыз». -дейді. 

Әрине, орынды сөз. Иба мен ізетті оған қоса имандылықты өзімізге серік 

етсек, осы жолмен ғылым мен білімді игерсек, қазақ халқының әр ұрпағы 

қабілетті болмақ. Адам ресурстары осы жолмен жетілмек, осылайша 

өркендемек. Осы жолда Отанға, ұлтқа, ағайын-туыс, дос – жаранға адал болсак, 

сол адалдықты әлем болып әспеттесек, біз насихаттап отырған адам 

болмысындағы өміршеңдік қасиет, рухани-адамгершілік құндылықтар, адам 

ресурстары дами түспек [2, б. 31]. 

Білім өзінің шынайы міндетіне лайықты болу үшін жас ұрпақты мектепке 

дейінгі тәрбие мен бастауыш мектепте білім беруде-ақ, ең маңызды адамдық 

саналарды – адамгершілікті сүюді, аяушылықты, төзімділікті, имандылықты, 

әдептілікті, шыншылдықты, мейірімділік секілді асыл қасиеттерді дамыта 

отырып оқыту жүктеледі. Данышпан философ Әбу-Насыр әл- Фарабидің 

мынадай тамаша бір сөзі бар екен: «Адам әуелі балаға тәрбие, сосын білім беруі 

керек. Егер бұл міндет тәрбиесіз адамның қолына түссе, онда зұлымдықтың, 

апаттың болғаны деп түсіну керек», -дейді. Сондықтан да, қазіргі таңда, жас 

ұрпақты сапалы түрде оқыта отырып, саналы тәрбиелеу талаптарын жүзеге 

асырудың мынадай жолдарын ұсынып жүрміз. Олар: Рухани- адамгершілік 

құндылықтарды кез келген пәнді оқытудың мазмұнына енгізу; Сыныптан тыс 

ұйымдастырылатын тәрбие жұмыстарыныда жас өрендердің асыл қасиетгерді 

игеруіне аса зор ықпал ететіндей бағытта ұйымдастыру. 

Қазақтың заңғар жазушысы Мұхтар Омарханұлы Әуезовтің: «Ел боламын 

десең, бесігіңді түзе» деген өте терең мәнді орынды да әдемі нақылы бар. Ол – 

еліңнің ертеңі – жас ұрпағыңды жақсылап өсір деген сөз ғой. Осы міндеттің көп 

салмағы мұғалімдер мен тәрбиешілерге түсетіні аян. Елдің ертеңгі күніне сенімін 

орнықтыру, өнімді де шығармашылық еңбекті өрістету, қоғамды кернеп бара 

жатқан бұзақыларға қарсы күшті тосқауыл қойып, адамдардың бейбіт өмірін 

қамтамасыз ету – бүгінгі күннің мағыналы мақсаты. Тәрбиелеу мен 

тәрбиеленудің, ұстаздық пен шәкірттіктің табиғи арнаға түсіп, ардақты да 

беделді орынға ие болуы осындай игі істермен сабақтасып жатқанын 

мойындағанымыз жөн. Баланың бойындағы дарындылыққа бастар қабілеттерді 

оятуға, талантының гүл жарып өсуіне қалтықсыз еңбек етер тәрбиелеуші 

ұстаздар болса елдің өсуі де, ұрпақтың өркендеп қарышты қанат самғауы да 

болмақ. Ол үшін Елбасымыз өз Жолдауында атап көрсеткеніндей, ең алдымен 

Ұстаз мәртебесі, Ұстаз беделі артуы қажет. Мұғалімнің кәсіби біліктілігі – 

нәтижеге бағытталған білім сапасының кепілі. Қазақстанның әлемдегі бәсекеге 

барынша қабілетгі 50 елдін қатарына кіру стратегиясын қолдау-барша 

ұстаздардың міндеті екені де анық. Өзекті мәселе-жас ұрпақгың Елбасы бастаған 

көш – керуенге кідіріссіз ілесуі. Ілесе алмаса – бізге сын. Тобықтай түйінді 

тарқатып айтқанда халқымыздың тағдыры – жас ұрпақтың қолында. Оларды 

жігерлендіру, жаңа бағыт, үлкен серпін әкелу-ұстаздар, бізбен сіздердің 

жауапкершіліктеріміз. Ұлы ойшыл Жалал-ад-дин Рулш былай деген екен: «Сен 

бұл өмірге мақсатты тіршіліктерді тындыруға келдің және алдағы міндетің де 

сол. Егер осыны орындамасаң, онда ештеңе істемегенің». Осы сөз – әрбір ұстазға 

арнап айтылғандай. Ұстаз – бұл тек тәрбиеші ғана емес, сонымен бірге дос, біздің 

қоғамымыздағы білікті тұлғаны биікке көтеретін адам. Озық ойлы білімдар адам 

заманның, қоғамның дамуына, өзгеруіне өз үлесін қосады [1, б. 12]. 

Соңғы жылдары жеке тұлғаны қалыптастыруды дамыту және оған жан-

жақгы терең білім беру мақсатында жүйелі жұмыстар атқарылып, мемлекеттік 

стандарт талаптарына сай бақылау тәсілдерін қолдануымыз көңілге қуаныш 

үялатады. Өйткені қазіргі кезеңде білім беру жүйесінің ең басты мәселесі –

шәкірттің білім сапасының деңгейін халықаралық дәрежеге жеткізу. Осыған 

орай мемлекеттік білім беру саясатының бағытында мектеп баланың дамуын 

жүзеге асырып, тұлғаның қабілеттілігін ескеріп, бір қалыпта қалыптасуын 

қамтамасыз етуі керек. 

Адам баласына шын мәнінде білімді болуы үшін үш қасиет: жан-жақты 

білім, ойлауға дағдыланғандығы және сезім дарқандығы қажет.Әрбір оқушының 

өн бойына осы қасиетгерді сіңіріп, жаңашыл үрдіспен еңбек ететін болсақ, 

бәсекеге қабілетгі тұлғаны қалыптастыруда өз шешімін табады.Ұлтты жаңа 

интеллектуалды белеске көтеру туралы Ел президенті қабылдаған үндеуге 

сәйкес жүргізіліп жатқан білім беру жүйесіндегі деңгей биік болуы үшін мұғалім 

әрбір сабағын өзіндік ойы, шиеленісуі мен шешімі бар өнер шығармасындай 

ойластырып, дайындауы қажет. Қарапайымдылықтан күрделілікке ұмтылатын 

болсақ, онда жеке тұлғаның талпынысын оятып, ұстаз бен шәкірт арасындағы 

байланысты нығайтуға болады. Білім беру барысында оқушының жеке түлға 

ретіндегі ерекшеліктерін ескеру-баланың өзін-өзі дамыту мәселесін оңтайлы 

шешуге мүмкіндік береді [1, б. 37]. 

